
 

 
 

 

ᐱᕙᓪᓕᐊᔪᖅ ᓴᖅᑭᑎᑕᐅᔪᖅ 

ᓴᖅᑭᑕᐅᑲᐅᑎᒋᔭᕆᐊᓕᒃ 

ᓄᓇᓕᓕᒫᓂᑦ ᐳᕙᒡᓗᓕᖅᑎᑦᑎᑦᑕᐃᓕᒪᓂᕐᒧᑦ ᖃᐅᔨᓴᑲᑕᖕᓂᖅ 

ᓇᐅᔮᓂ ᐱᔭᕇᖅᑐᖅ  

ᔪᓚᐃ 11, 2024 (ᓇᐅᔮᑦ, ᓄᓇᕗᑦ) – ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ, ᐱᓕᕆᖃᑎᖃᖅᖢᑎᒃ 

ᓄᓇᕗᑦ ᑐᙵᕕᒃᑯᓐᓂ. ᓄᓇᕗᑦ ᑐᙵᕕᒃᑯᑦ ᑎᒥᖓᑦ, ᐱᐊᓂᒃᓯᑦᑎᐊᓚᐅᖅᐳᑦ ᓄᓇᓕᓕᒫᓂᒃ 

ᐳᕙᒡᓗᓕᖅᑎᑦᑎᑦᑕᐃᓕᒪᓂᕐᒧᑦ ᖃᐅᔨᓴᖅᑕᐅᔪᓂᒃ ᓇᐅᔮᓂ.  

ᖃᐅᔨᓴᓚᐅᖅᑐᑦ ᐊᐃᕆᓕ 15, 2024−ᒥᑦ ᐳᕙᒡᓗᒃᑐᑦ ᐊᒥᓱᕈᖅᐸᓪᓕᐊᓂᖏᓐᓄᑦ ᓄᓇᓕᖕᒥ. ᔫᓂ 

19, 2024−ᒥ, ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᔮᓐ ᒪᐃᓐ, ᓄᓇᕗᑦ ᑐᙵᕕᒃᑯᑦ 

ᐊᖓᔪᖅᑳᖓ ᐊᓗᑭ ᑰᑦᑎᖅ, ᒥᓂᔅᑕᐅᑉ ᑐᒡᓕᐊ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᒦᒐᓐ ᕼᐊᓐᑦ, 

ᐊᒻᒪ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᖓᔪᖅᑳᕆᓚᐅᑲᒃᑕᖓ ᓘᒃᑖᖅ ᐃᑯᐊ ᐊᒋᒥᖕ 

ᑲᑎᖃᑎᖃᓚᐅᖅᐳᑦ ᓇᐅᔮᓂ ᕼᐋᒻᒪᓚᒃᑯᑦ ᑲᑎᒪᔨᖏᓐᓂᒃ ᐅᖃᐅᓯᖃᖅᖢᑎᒃ 

ᑲᔪᓯᑦᑎᐊᓚᐅᕐᓂᖓᓂᒃ ᖃᐅᔨᓴᕐᓂᖅ, ᑭᖑᓂᐊᒍᓪᓗ ᐅᓐᓄᒃᑯᑦ ᓄᓇᓕᖕᓂ 

ᓂᕆᕕᒡᔪᐊᖅᑎᑦᑎᓪᓗᑎᒃ.  

"ᖁᔭᓕᔪᒪᕙᒃᑲ ᕼᐋᒻᓚᑦᑯᓐᓄᑦ ᑐᙵᓱᒃᑎᑦᑎᓚᐅᕐᓂᑦᑎᓐᓄᑦ ᐅᒃᑯᐃᖓᔪᒃᑯᑦ," ᐅᖃᖅᑐᕕᓂᖅ 

ᒥᓂᔅᑕ ᒪᐃᓐ. "ᐃᓕᓴᕆᔪᒪᖕᒥᔭᒃᑲ ᐱᒻᒪᕆᐅᒋᔭᐅᔪᑦ ᐱᓕᕆᖃᑎᕗᑦ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᑲᓇᑕᒥ ᐊᒻᒪ ᓄᓇᖃᖅᑳᖅᓯᒪᔪᑦ ᐱᔨᑦᑎᕋᖅᑎᑦ ᑲᓇᑕᒥ, ᐋᓐᓂᐊᕕᖕᒥ ᐊᒻᒪ ᐃᑲᔪᖅᓱᐃᔨᑦ 

ᐃᖅᑲᓇᐃᔭᖅᑎᑦ, ᐊᒻᒪ ᐱᓗᐊᖅᑐᒥᒃ ᓄᓇᖅᑲᑎᒌᑦ ᑕᑯᒃᓴᐅᑎᑦᑎᓂᖏᓐᓄᑦ ᖃᓄᐃᓕᐅᓲᖑᖕᒪᖔᑕ 

ᐱᓕᕆᖃᑎᒌᒃᑳᖓᑦᑕ ᐱᔾᔪᑕᐅᕐᔪᐊᖅᑐᒥᒃ − ᐱᓲᖑᕗᒍᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 

ᐱᔾᔪᑕᐅᑐᐃᓐᓇᕆᐊᓕᖕᓂᒃ ᐱᒋᐊᖅᓵᓕᕙᒃᖢᑕ ᐊᒻᒪ ᐃᖏᕐᕋᑏᓐᓇᕋᓱᒃᖢᑎᒍᑦ ᓄᓇᕗᒥᐅᑦ."  

“ᐊᓕᐊᓇᐃᒍᓱᒃᑐᖓ ᑐᓴᕋᒪ ᑲᑎᒪᔨᓂᑦ ᐋᓐᓂᐊᕐᕕᖕᒥᑦ ᑲᔪᓯᑦᑎᐊᕐᓂᖓᓂᑦ” ᐅᖃᓚᐅᖅᐳᖅ 

ᐊᖏᔪᖄᖅ ᑰᑦᑎᖅ. "ᖁᔭᓕᔪᒪᕗᖓ ᖁᕕᐊᓱᖃᑎᒋᔪᒪᓪᓗᒋᓗ ᓇᐅᔮᒥᐅᑦ ᑲᑎᒍᓐᓇᕐᒪᑕ 

ᑲᑐᔾᔨᓪᓗᑎᓗ ᐱᔪᓐᓃᖅᐹᓪᓕᖅᑎᑦᑎᓂᕐᒧᑦ ᐳᕙᒡᓗᖕᓂᕆᔭᐅᓕᖅᑐᒥᑦ ᓄᓇᓕᖏᓐᓂᑦ ᓄᓇᕗᒻᒥᑦ.  

ᐱᓇᓱᐊᕈᓯᕐᓄᑦ 6−ᓄᑦ ᐊᐅᓚᓂᖃᖅᑎᓪᓗᒍ, ᖃᐅᔨᓴᖅᑕᐅᕕᒃ ᑲᔪᓯᓂᖃᑦᑎᐊᖅᖢᓂ 

ᖃᐅᔨᓴᖅᓯᓚᐅᖅᐳᖅ 892−ᓂᒃ ᐃᓄᖕᓂᒃ, ᑲᑎᖃᑎᖃᖅᖢᑎᒃ 90−ᐳᓴᐸᓗᖏᓐᓂᒃ 

ᐃᓗᐊᖅᓴᐃᕝᕕᐅᑉ ᑐᕌᕆᔭᖏᓐᓂᒃ ᖃᐅᔨᓴᖅᓯᔪᒪᓪᓗᑎᒃ 1000−ᓂᒃ ᐃᓄᖕᓂᒃ. ᑲᑎᖦᖢᒋᑦ 31−ᓂᒃ 

ᐱᓗᐊᙱᑦᑐᓂᒃ ᐳᕙᒡᓗᒃᑐᓂᒃ ᓇᓗᓇᐃᖅᑕᐅᔪᖃᓚᐅᖅᐳᖅ ᖃᔅᓯᐊᕐᔪᐃᑦ ᖃᐅᔨᔭᐅᓪᓗᑎᒃ. 

ᑕᒪᓐᓇ ᐊᓂᒍᖅᑎᑕᐅᓯᒪᔪᖅ ᐱᑎᑦᑎᓚᐅᖅᐳᖅ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᑎᑦᑎᕙᒃᑐᓂᒃ 

ᐱᕕᒃᓴᒥᒃ ᐃᓚᐅᔪᓐᓇᕐᓂᕐᒥᒃ ᖃᐅᔨᔭᐅᓵᓕᓂᕐᒥᒃ ᐱᑕᖃᖅᑎᑦᑎᑦᑕᐃᓕᒪᓂᕐᒧᓪᓗ ᑲᒪᒋᔭᐅᓂᕐᒧᑦ 



 
 
 

ᐱᕙᓪᓕᐊᔪᑦ ᓴᖅᑭᖅᑕᐅᔪᑦ ᐊᑐᐃᓐᓇᐃᑦ ᐃᓄᒃᑎᑐᑦ, ᖃᓪᓗᓈᑐᑦ ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ www.gov.nu.ca. 

News releases are available in Inuktitut, English, Inuinnaqtun and French on www.gov.nu.ca.  
Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

 

ᑐᓴᒐᒃᓴᓕᕆᔨᒃᑯᑦ 2024-NR26 

ᐱᓕᕆᐊᖑᕙᒃᑐᓂᒃ, ᐅᔾᔨᕐᓇᖅᑐᒻᒪᕆᒃᑯᑦ ᐱᐅᓯᒋᐊᖅᑎᑦᑎᓪᓗᓂ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 

ᖃᓄᐃᓕᖓᓕᕐᓂᕆᔭᐅᔪᓂᒃ ᓇᐅᔮᕐᒥᐅᓄᑦ.  

### 
 

ᐱᕙᓪᓕᐊᔪᓂᑦ ᖃᐅᔨᒋᐊᕐᕕᒃᓴᑦ: 

 

ᐱᐊᕆ ᐃᐊᓱ 

ᑐᓴᒐᒃᓴᓕᕆᔨᓄᑦ ᖃᐅᔨᒪᔨᑕᖅ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

867-975-5712 

PEssoh@gov.nu.ca 

ᐃᕙᓗᐊᕐᔪᒃ ᒥᐅᕆᑦ 

ᑐᑭᒧᐊᒃᑎᑦᑎᔨ ᑐᓴᒐᒃᓴᓕᕆᔨᓄᑦ 

ᓄᓇᕗᑦ ᑐᙵᕕᒃᑯᑦ ᑎᒥᖓᑦ 

media@tunngavik.com 

